
Dîvân-ı Muhâsebât Müdde‘î-i ‘Umûmîliği Hakkında Nizâmnâme

Madde  1-  İdâre’  hesâbâtı  hakkında  mümeyyizler  tarafından  tanzîm  olunan  hülâsalar  tahrîren  beyân-ı  
mütalâ‘a olunmak üzere evrâkın muhavvel olduğu dâ’irenin re’is-i sânisi cânibinden müdde‘î-i ‘umûmîye tevdi‘ 
olunur. 

Madde 2- Müdde‘î-i ‘umûmî kendisine tevdi‘ olunan hülâsaların taâllûk ittiği hesâbâtın defâtir ve evrâ-
kından lüzûm gördüklerini makâm-ı riyâset vâsıtasıyla celb ve tedkîk ider.

Madde 3- Müdde‘î-i ‘umûmî idâre hesâblarının Dîvân-ı Muhâsebât dâ’irelerinde tedkîk ve rü’yeti esnâ-
sında hazır bulunarak şifâhen dahi beyân-ı mütalâ‘a eyler. Dâ’irelerde mümeyyizin hülâsası ve a‘zâ takrîrinin reye 
müteallik kısmından mâ‘adası kıraât ve müdde‘î  ‘umûmînin mütalâ‘ası istimâ‘ olundukdan ve riyâsetçe gerek 
re‘sen, gerek âzanın ihtârına binâ’en tavzîhe ihtiyâç görülecek nokta isti‘zâh idildikten sonra müdde‘î-i ‘umûmî-
nin gıyabında bi’l-müzâkere ‘itâ-yı karâr olunur. Esnâ-yı müzâkerede herhangi bir sebebden dolayı müdde‘î-i 
‘umûmîden tekrâr izâhât ahzına lüzûm görüldüğü takdirde dâvet ve mütalâ‘ası isti‘mâ olunur. 

Madde 4- Esnâ-yı tedkîk ve müzâkerede herhangi bir sebebden dolayı hülâsa tanzîmi lüzûmuna karâr 
virildiği halde reisin emriyle mümeyyiz tarafından tanzîm olunacak hülâsa dahi müdde‘î-i ‘umûmîye tevdi‘ ve 
mu‘âmelâtı mütebâkiye mevadd-ı sâbıkada muharrer ahkâm dâ’iresinde ifâ olunur. 

Madde 5- Maliye Nezâreti’nce Dîvân-ı Muhâsebât müdde‘î-i ‘umûmîsi nezdine lede’l-hâce lüzûmu kadar 
mu‘âvin ta‘yîn olunur. 

Madde 6- İş-bû nizâmnâme târîh-i neşrinden mu‘teberdir. 

Madde 7- Bu nizâmnâmenin icrâsına Hey’et-i Vükelâ me’mûrdur. 

